
Israel tir-i sorkar kumtettsü
Gadi Eisenkot shimogo

2034 tashi nungbo tetsür cr. 1
millionaire“kümdaktsütsü: Revanth Reddy

Imphal, November 8, 2026
(Agencies): Manipur nung
Coordinating Committee on
Manipur Integrity (COCOMI)
ajanga sorkar dang internally
displaced persons (IDPs) pur
nem talidak agütsütsü, senotsü
magütsüi aliba agütsütsü aser
temporary relief camps nung
aliba kibongtem nem permanent
housing agütsütsü ayongzükogo.

Deobarnü Lamphel, Imphal
nung parnok office nung
osangbener den jembidang
"sorkari nangzükba dang masü
saka kin o kin tsüngda rara ajanga
pei talidak toktsür aoba
kibongtem asoshi mapa
inyaktsüla" ta COCOMI
convenor YK Dhiren-i ashi.

Pei talidak toktsür aoertem
timtem kecha melii aser lendong
nungi jenbua pei tasoyimi aotsüla.
Sorkarisa temporary relief camps
nungi permanent housing atema
tekaraba nung inyaktsüla ta pai
ashi.

Dolaithabi nung resettlement
maparen inyakba atema
COCOMI-isa sorkar dang ki
tasen yangluba mapang
kibongtem nem housing facilities
tajung agütsütsü ayongzük.

Direct Benefit Transfer
(DBT) maparen menuba aser
timtem atema süoki ia bilemer.
Sorkari camp-based aser non-
camp IDPs nem cash relief teti
agütsütsüla ta parnokisa
metetdaktsüogo.

Pei kinungertem kidang
mesüra para ki nung jenoka
alirtemia itashia agütsüba senotsü
teyari magütsüba agi timtemer ta
parnokisa ashi.

State sorkari timtem ajurua
aliba Naga nunger kibongtem
ajitettsüla aser parnok nem
nüngdakba relief materials aser
resettlement teyari agütsütsü tim.
Tawa Naga nungeri mepishia
metetdaktsüba ajanga parnok
tebilemtsü lemsatepogo aser
telungpir teloktemi ozüng anema
inyakba shiogo ta COCOMI-isa
metetdaktsü.

May 3, 2023 nü atalokba
lendong ajanga nisungtem pei
talidak toktsür aotsüsa aküm. Iba
ya Chin-Kuki narco-terrorist
groups-i Meitei nunger amakba
ajanga iba mepetmesü adok ta
COCOMI-isa ashi.

Chief minister aser state
sorkari yaritsü nangzükbatem
atema pelar saka tesüiba nung
inyaka aruba dak alaka mapa
tasen inyakba mali. Sorkari
humanitarian rehabilitation nung
temulung agütsütsüla aser public
funds o administrative resources
lemzükja lendong ataloktsü ama
ajitetba tesemtem nung security
agütsütsüla ta COCOMI-isa ashi.

Sangai Festival dena state
sentong balala nung public sen
meindoktsüla saka pei talidak
toktsür aoba nisung meyirjang
aika yariba nung endoktsüla ta
COCOMI-isa metetdaktsü.

Imphal, November 8, 2026
(Agencies): Manipur sorkari
Diwali aser Ningol Chakouba
benjungtem jakdang internally
displaced persons (IDPs) 58,863
nem Rs 5.88 crore agütsüogo.

State sorkari beneficiary shia
nem State Emergency Fund
nungi Rs 1,000 agütsür aser
November 8 nü Direct Benefit
Transfer (DBT) ajanga yok.

District 10- Imphal West,

Churachandpur, Imphal East,
Thoubal, Ukhrul, Kakching,
Kangpokpi, Tengnoupal, Jiribam
aser Bishnupur nung Deputy
Commissioner tem indang bank
accounts nung Real Time Gross
Settlement (RTGS) system
ajanga senotsü yokogo.

Deputy Commissioner temi
mapang shitak jangjateper
beneficiaries nem senotsü
agütsütsü tetuyuba agütsüogo.

Manipur sorkari festival relief agütsür

COCOMI-i IDP rehabilitation atema nenshir

Dimapur, November 8, 2026
(TYO): Nagaland Olympic
Association (NOA)-i November
8, 2026 nü Safeguarding in
Sports Workshop ka ayongzüka
agiogo.

Iba sentong ya Hokato
Hotozhe Auditorium, NSPG 2026
Games Village, Chümoukedima
nung ayonga agi.

Iba workshop ya Nagaland
Olympic Association-i mezüng
tenzüka agir aser northeast nung
mezüngbuba rongnung ka
asütsü. Iba sentong nung nisung
120 tema aden aser parnok
rongnung state nung sports
associations nungi teshimtet
nübotem, Department of Youth
Resources and Sports
ketdangsürtem, liaison officers,
volunteers aser Nagaland State
and Para Games 2026 den
sendaktepa alirtem dena liasü.

Sentong nung Advisor to the
Chief Minister of Nagaland,
Athletics Federation of India Vice
President aser Nagaland Olympic
Association Secretary General
Abu Metha-i tesentepertem pelaa

agizük.
Iba workshop ya osang tali

prokshitsü aser sports
tangatetbatem angajemtsü
nükjidong nung ayongzük.
Sports wadang nung timtem
agütsüba, tashiyim amshiba,
bendanga amshiba aser tajangzük
agiba noktangtsü aser
saisapongertem o saisapong den
sendaka alirtem kümzüka ayutsü
indang onüktem jembiogo.

Sentong nung shisalen
sayurtemji sports administrator
Neetal Narang aser Human
Resources and Organisational
Development Consultant,
Leadership Trainer and
Management Trainer Shailaja
Rajan Raj na liasü.

Narang-i küm 18 shi ka
national jenjang nung sports
administration aser leadership
nung aika ajangshia arur aser
Olympic Council of Asia ajanga
2025 küm Bangkok nung
ayongzükba Safeguarding
Workshop nung Indian Olympic
Association-i la India tenüng
nung adentsü shimer yoka liasü.

Laisa 2025 National Games,
Uttarakhand densema national
aser international sporting
sentong aika nung safeguarding
maparen inyaka aruogo.

Rajan Raj-i küm 25 tema
Indian Oil, Hindustan Petroleum
aser JSW densema public aser
private sector organizations
balala nung inyaka arur.

Pai JSW nung Safety
Leadership Trainer ama inyakogo
aser pai workplace safety,
Prevention of Sexual Harassment
(POSH), emotional well-being,
leadership development aser
organisational management
indang lemsatep.

Iba workshop nung athletes,
coaches, officials, volunteers
aser administrators dena sporting
ecosystem tajung ka yangertsü
nüngdakba indang jembiogo.

Nagaland Olympic
Association-i sports associations
aser tongti süa sendaktepa
alirtem sabang ka nung
anidenba ya Nagaland sporting
framework asoshi tongtipang
mera ka asütsü.

NOA-i Safeguarding in Sports workshop ayonga agi

Lucknow, November 8, 2026
(Agencies): Lucknow nung
aliba King George's Medical
University (KGMU) nung
tamangba yimsü melendaktsüba
maparen inyak ta tai tonglokja
aliba ken o bushisüngdanga
arudang doctor 13 aser tangar
12-i iba maparen nung shilem
agiba bushitetogo.

Uttar Pradesh Special Task
Force (STF)-i iba ken o
bushisüngdanga arur aser
parnoki kuli agütsürtem, digital
records, WhatsApp groups aser
tanga documents asadangba
sülen iba osang
metetdaktsüogo.

STF-i bushisüngdanga
arudang iba mapa ya organised
network ka ajanga inyakba ama
kulitem ngutetogo. Lucknow
nung dang masü saka Uttar
Pradesh nung tanga medical
colleges nunga kasa mapa inyak
ta parnoki ashir.

KGMU nung tetsür doctor
kati Dr Rameez anema ken o
benokba nung pai la tanga
tamangba yimsü kati melentsü

rongshiba atema tai tonglokja
liasü. Police-i iba atema First
Information Report ka benok
aser bushisüngdang tenzük aser
Dr Rameez pur tepuokdak yua
lir.

Additional Director General
(Law and Order) Amitabh Yash
lenisüba kübok Uttar Pradesh
Special Task Force-i taküm
January nungi iba ken o
bushisüngdangtsü tenzük aser
parnoki tan ita state home
department nem osang
agütsüogo.

"KGMU administration-ia
parnok sasep nung
bushisüngdang ka asütsü aser kar
danga aibelenba putetra
departmental action agitsü" ta
KGMU spokesperson Dr K.K.
Singh-i ashi.

STF-i bushisüngdanga
arudang Dr Rameez-i tanga
doctor tem aser nisung aika den
tongtepratepa aruba bushitetogo.
Dr Rameez-i mezüng non-
Muslim kaketshirtem den
medemer yimteptsü aser
tesentaktep tajung yanglutsü aser

iba sülen parnok tamangba yimsü
melentsü mesüzüktsü merang.

STF-i KGMU nung dang
masü saka Agra nung Sarojini
Naidu Medical College aser Etah
medical college den sendaktepa
aliba nisungtem dang
asüngdangyaogo.

STF-isa bushisüngdanga
arudang 'Islamic Medicos' ta ser
WhatsApp group ka jangjaogo.
Iba telok nung medical
profession nung aliba züngsem
aika dena lir. Iba WhatsApp
group nung parnok jembitepba
aser material lemsatepbatem
STF-isa asadangogo.

Parnoki itashia zakat (Islamic
charitable contributions) tenüng
nung Rs 10 lakh shi bendenba
STF-isa bushisüngdanger.

Senotsü kong nungi aru, shir
keti ao aser senji koma amshi ta
asüba kulitem bushir. Bank
accounts aser taitsü aketba
financial transactions ajunga
parnoki asadangdar. STF-i
doctors aser religious clerics 100
tema iba network den sendaktepa
aliba metetdaktsüogo.

KGMU 'religious conversion' ken o bushisüngdanger

New Delhi, November 8, 2026
(Agencies): 2016
demonetisation ajanga
rongsenketzüng jenjang raksatsü
aser "votebandi" ajanga
democratic institutions
ajembanga ayur ta Congress-i
Prime Minister Narendra Modi
aitsüogo.

"Notebandi ajanga
rongsenketzüng kanga mejungi
raksatsü. Votebandi ajanga
democratic rejutem raksatsür.
Anaprong nung Prime Minister
dena lir" ta Congress general
secretary in-charge of

Communications Jairam
Ramesh-i ashi.

November 8, 2016 nü Modi-
i linük den jembidang Rs 500 aser
Rs 1,000 currency notes
demonetization asüba indang
osang metetdaktsü.

Congress-i kümshia iba anogo
nung demonetization lemtet aija
arur. Meshisadangi inyakba
ajanga Indian economy raksatsü
ta Congress-i aitsür.

Sorkari demonetization atema
nükjidongtem atongba
metentsüsa kulitem magütsüteter
ta Congress-isa aitsür.

Congress-i demonetisation, 'votebandi' aitsür

Theja Rio-i Naga nunger film yanglurtem den ajurutep Thenucho Tunyi-i Dimapur

Railway High School semdang

Dimapur, Yimpoksüi/Nov. 08
(TYO): Niuland aser Kiphire
nung November 6 aser 7 nü
District-Level Viksit Bharat
Youth Parliament tetoktepba
ayongzüka linük dak sendakba
onüktem nung pei tebilemba
lemsateptsü, yimjak nung o
jembiba yimya tajungba
kumdaktsütsü aser lenir
akumtsü yimya adokdaktsütsü
asoshi lanurtem nem sapang
tajung agüja liasü.

Niuland nung MY Bharat-
Niuland ajanga Platinum
College den lungjemer
November 6, 2027 nü District-
Level Viksit Bharat Youth
Parliament 2027 sentong ya

Viksit Bharat Young Leaders
Dialogue (VBYLD) 2027
inyakyim kübok ayongzüka
liasü.

Iba sentong ya "One Nation,
One Election" omen nung
rangloker democratic values
ajungkettsü, parliament
inyakyim awareness agütsütsü
aser linük yangerba nung
lanurtemi shilem agitsü
nükjidong nung ayongzüka liasü.

Iba tetoktepba nung kaket
reju balala nungi kaketshirtem
aser lenla balala nungi lanurtem
arua shilem agia liasü.

Niuland nung iba sentong
nung Hepitoli Y Sumi, Assistant
Professor of History and NSS

Programme Officer, Platinum
College menden liasü aser Dr.
A Husca Aye, Vice Principal,
Platinum College ajanga pela
agizükba o jembi.

Democratic mapatong nung
shilem agitsü asoshi lanur atema
maongka balala aser tematiba
jenjang nung pei districts aser
state tenüng nung shilem
agitsüba VBYLD 2027 indang
video ka sayua liasü.

District Youth Officer, MY
Bharat-Niuland, Manikanta-i
lanurtem dak lenir yimya
adokdaktsütsü, temulung
uludaktsütsü aser lokti khuret
angatettsü tongtipang lir ta ashi.

Iba sentong nung o

jembirtemi omen nung
ajemdaker pei tangatetba
lemsatepa liasü.

Limugha G Achumi-i
mezüngbuba jenjang, Vipeni
Zhimo-i tanabuba aser Alopeni-
i tasembuba jenjang ngua liasü.

Encouragement category
nung Abigail Yimchunger-i
mezüngbuba jenjang, Jejang L-
i tanabuba aser  Holunla-i
tasembuba jenjang ngua liasü.
Category anaprong nung takok
angur nem senpet, mementoes
aser kulizüng kaket tem agüja
liasü.

Iba sentong nung guest
speaker Sub-Divisional Officer
(Civil),  Niuland, Rorheu
Peseyie-i jembidang Viksit
Bharat 2047 ya nüjiso ngur küm
noklang ajungba mapang India
ya developed nation ka
kumdaktsür alitsüba nükjidong
aser tasa ka lir ta ashi.

Iba mangdang takok
angutsü asoshi senso ajak aser
talisa lanurtemi yakyaka shilem
agitsü nüngdaker,  anungji
tejakleni aoba aser pei peria
aliba India kuma yangerba
nung lanurtemi shilem agitsü
ayongzüker, ta pai ashi.

Kiphire nunga MY Bharat
Kiphire ajanga Viksit Bharat
Youth Parliament 2026-27

Speech Competit ion ya
November  7,  2026 nü
ayongzüka lanurtemi
tejangraba tulu nung shilem
agia liasü.

Sentong akhumdong ka
ama Rosy Sangtam, SDO
(Civil), Kiphire aden aser lai
shilem agirtem dang Artificial
Intelligence (AI) ajanga
agütsüba osang kisüng nung
metaloka melie pei sasa
shisadangba sayutsü
ayongzüka liasü.

Technology ya nisung
meimchir dak yimya balala
apitetba aser shisadangba tashi
melentsü atema masü saka
item yimya tajungba
kumdaktsüba hadir ka ama
amshitsüla, ta lai ashi.

District Youth Officer, MY
Bharat Kiphire, Kishore Dulam
ajanga shilem agirtem dang
maongka ajak nung tajungtiba
agi shilem agitsü ajungmeso
aser bendanga agütsüba,
temulung agüja mapang shidak
amshitetba ajanga shisatsü
aintsü aser takok angutsü ta
ashi.

Iba tetoktepba ya Major
Lovejot Singh, 30 Assam Rifles;
Albert Jingru, Tsosing, Tsarose
Sangtam aser Pisaliba nungeri
tendanga liasü.

Kiphire nung November 7, 2026 nü District-Level Viksit Bharat Youth Parliament 2027 alidang
tangokba noksa ka yangi angur.

Niuland & Kiphire nung Viksit Bharat Youth Parliament ayongzük

Kohima, Yimpoksüi/Nov. 08
(TYO): Director Theja Rio,
shibai Konyak oshi nung Angh
film yanglua Toronto
International Film Festival nung
Platform Prize ngya 2027
Oscars nunga tokteptsü qualify
süa ali, pa United States-i Oscar
asoshi maparen balala inyaktsü
maodang Nagaland nungi film
yanglurtem den ajurutepa liasü.

Kohima nung film yanglur
Kivini Shohe aser Vileno Tase
den sensaksemba mapang Rio-
i pa indang film tanabuba
tangoker tang teyangludak aliba
indang lemsatepa liasü.

Ade on a Weekend ya Ade
(On a Sunday) nungi talangba
kuma yangluba lir aser Phezha-
Puchama area, Kohima nung
tangok, koba lanuwa nung

ajangshiba agi ajungmeso aser
Ade ta sür tebur ka otsü lir.

Iba project ya shidakba ki
nung tera yanga lir aser pai
lanuwa ajangshiba nung shilem
ka lir aser nüburtem den aser
shidakba tesemtem nung
maneni inyakba mapa ka lir ta
pai ashi.

Ade (On a Sunday) ya Rio-
i zülu aser paisa direct asüba
Tenyidie oshi short ka lir aser
taoba mapang Mumbai
Academy of Moving Image
ajanga ayongzükba MAMI
Mumbai Film Festival 2024
nung Royal Stag Barrel Short
Film Award ngua liasü.

Angh ama Ade (On a
Sunday) ya Pfuchama village
nung 16mm film nung tangoka
liasü.

Rio-i film yangluba nung
'exposition', background music
aser drone shots tali alibatem
indoktsü aser terepranger temi
tali reprangtettsüsa subject nung
camera rangloktsü indang ashi,
ta sensaksem nung adener Max
Marius Menuose-O ajanga ashi.

Characters ajak
akhumtsüboa amshitsüla aser
film yangluba ajak nung otsü
alitsüla aser otsü agi nüngdakba
mapang techniques amshitsüla
ta Rio-i ashi.

Rio-i Toronto aser India nung
yimti balala nung sensaksemba
indang jembi aser Nagaland
tonga arur pa tushia amshiba
indang pelaba lemsatepa liasü.

Angh ajanga Naga nunger
otsü timba atema kishi lapoktsü
imlar, ta Rio-i lemsatepa liasü.

(Abelen nungi achichi) Angh director Theja Rio den Vileno Tase, Kivini Shohe aser Max
Marius Menuose-O nungertem Kohima nung tangokba noksa ka yangi angur.

Dimapur, Yimpoksüi/Nov. 08
(TYO): Tamalen Nagaland
Home Minister inyaka alisang
Thenucho Tunyi-i Honibarnü
Dimapur Railway High School
(DRHS) semdanga iba reju
ajungtsü aser terenlok asoshi
yaritsü ta ashi.

Tunyi meina DRHS Ex
Students Forum of Nagaland
chairman Bishnu Bhattacharjee
aser forum züngsemtem oa
liasü.

Iba mapang Tunyi-i school in-
charge, tesayur aser alumni tem
den sensaksema iba kaket reju
ajangzüktsü, tajungba
kumdaktsütsü aser tarutsü
terenlok indang jembia liasü.

Parnok ajaki iba reju
terenlok asoshi külemi teka
amteper angatettepa inyaktsü
mulunga aliba lemsatepa liasü.

Iba mapang Tunyi-ia
advisory ka ama lenmang
sayutsü aser yaritsü mulunga
aliba lemsatepa liasü. Paisa
Naga nunger lenir tejen ka ama
Nagaland nung kaketshir
ajangzüktsü, tarutsü asoshi
nüngdakba nung yaritsü
mulunga lir ta ashi.

Iba senden indang follow-up
ama DRHS Ex Students Forum
nungi delegation kati Maligaon,
Guwahati nung NF Railway
Headquarters semdanga yanghi
general manager (GM) aser
principal chief personnel officer
(PCPO) ajurutsü.

Iba mapang parnoki Dimapur
Railway High School indang
Platinum Jubilee benjongmung

nung adentsü asoshi ketdangsür
anaprong jaoktsü.

Kasa mapang parnoki school
jenjang lemsatepa ki o jen tejen
akumba indang lemsatsü aser
reju terenlok asoshi parnok
teyari meshitsü.

DRHS ya 1951 küm tenzük
aser Nagaland nung kaket reju
tejentem rongnung ka lir, koba
Bengali oshi jembir social
workers aser railway
employees tenet lungjemer
lapoka liasü.

1951 nungi 1997 tashi iba
kaket reju ya Bengali nunger
lenir aser züngsem temu
yaritepa renlokdakja aru. Iba
sülen ketdangsüba ya Northeast
Frontier Railway nem amokja
liasü.

Ajisüaka iba kaket reju ya
kanga tejen kumer tekeraba
nung ki o jen yanglushitsü
nüngdaker, ta parnoki jembia
liasü. Railway ketdangsür aser
sorkar nem iba tebilemtsü
angatetdaktsütsü asoshi maneni
meranga inyaker, ta DRHS Ex
Students Forum of Nagaland
ajanga ashi.

Kasa mapang Dimapur
Railway High School küm 75
ajungba benjongmung ya
December 18 nungi 20 tashi
amungtsü.

Forum-i railway ketdangsür,
sorkar nung ketdangsürtem
nübur lenirtem, taoba mapang
azünger, temulunger aser
nüburtem dang iba benjongmung
nung shilem agitsü ayongzüka
liasü.

November 08, 2026 nü Chhattisgarh kübok Bastar nung Ato kilonser, Narendra Modi-i security
sepaitem den Diwali benjung amongdang tangokba noksa nung angur.

November 08, 2026 nü New Delhi nung Union Minister Piyush Goyal, BJP National Tir Nitin
Nabin aser tangartemi taoba mapang Deputy Ato kilonser, LK Advani ajurua pa den tasoba
anogomong salem lemsatepba sülen tangokba noksa nung angur. Amongnü LK Advani arrshi
küm 99 jungogo.

November 08, 2026 nü Kolkata airport nung West Bengal
Chief Minister Suvendu Adhikari-i police officers den Diwali
amongdang tangokba noksa nung angur.

New Delhi, Yimpoksüi/
November 08 (Agencies):
Amongnü Diwali benjung
anogomong nung Ato kilonser
Narendra Modi-i, Naxals
(Maoists) telungpurtem arem
nungi samatsüogo, ajisüaka
Naxalism ajanga amokmeren
ano metembang, ta metetdaktsü.

"Dimagi Naxals" ajanga
yimtenren party tem densema
organisations aika azüokogo, ta
paisa metetdaktsü.

Chhattisgarh nung Bastar
state kübok Karanpur nung
aliba Central Reserve Police
Force (CRPF) camp nung
sepaitem den külemi Diwali
benjung amongba mapang nung
Modi-i, linük security atema
item maitsüji jangjaba sülen
tamakok ngudaktsütsü nüngdak,
ta ashi.

"Asenoki langka
bilemtettsüla. Naxal
samatsüogo, ajisüaka iba
amokmeren ya ano
metembang. Prangpong amer
Naxal arem nungi samatsüogo,

ajisüaka 'Dimagi Naxals'-i
organisations aika azüokogo.
Tanü-a parnoki linük temzüng
aser democracy anema
apusotsü atema nüburtem
ajungshir. Item 'Dimagi Naxals'
aika yimtenren party tem nung
aser organization nung denogo.
Linük security atema asenoki
parnok jangjatsüla aser parnok
tamakok ngudaktsütsüla," ta pai
metetdaktsü.

Maoists lenirtem aser
züngsemtem aika khasetba aser
noklang aikati surrender asüba
sülen taküm March 31 nü
Centre sorkari linük nung
Maoists samatsüogo, ta
sangdonga liasü.

Modi-i, Maoists kiralongra
samatsüba ya sorkar mapatong
balala aser yimtenren takok ka
lir; Maoists funding networks
raksatsütsü atema sorkari
telemtetba aika agia liasü aser
Maoists anema raratsü atema
sorkari security sepaitem nem
sademsadema tashi agütsü, ta
ashi.

"Tamalen aliba sorkartemi
raratsü atema security sepaitem
teka alena ayu. Maoists-i
amakyonga ibaji anema raratsü
atema security sepaitem nem
tashi magütsü. Tongtibang
telemtetba agitsü atema onoki
security sepaitem nem tashi
agütsü," ta pai ashi.

Modi-isa , Maoists rara
ajanga kibong nungi tanur kata
mesamatsü aser lanur shinga
Maoists nung madentsü atema
sorkari nükjidong yur inyak, ta
ashi.

Sepaitemi Maoists mita
aoba den külemi sorkari terenlok
mapatem inyaktsüba ajanga
Maoists-i kongshiba tesemtem
nüburtemi sorkar dak tamang
kateta aküm, ta pai ashi.

"Mapang ka nungbo state 20
jungnüa nung district 230 nung
Maoists-i nüburtem nem timtem
agüja liasü. Küm 47 tsüngda
tang mezüng tesüiba küm ka
tsüngda Maoists-i CRPF sepai
kata metepset," ta paisa
metetdaktsü.

New Delhi, November 08
(Agencies): November 10 nü
Congress lenir Sonia Gandhi
taküm otsü kaket 'Belonging:
A Journey of Love' sayatsü.

Iba kaket nung la lanuwa
Italy nung aliba, 1965 küm
Cambridge nung lai Rajiv
Gandhi ajuruba, Nehru-Gandhi
kibong nung la züngsemba,
1984 küm Indira  Gandhi
khasetba, 1991 küm Rajiv
Gandhi pokseta südaktsüba, lai
nungnanga yimtenren nung
ajemokba aser la Congress Tir
inyakba otsütem densema lir.

Iba kaket sayatsü atema

Maoists samatsüba sülen tang mezüng Diwali amonger: PM Modi
anogo ana dang lia Amongnü
Sonia Gandhi-i, "Iba kaket ya
yimtenren kaket ka masü saka
nija kaket lir. Iba kaket nung
ozü kibong indang teimba
zülua lir, parnok shirnok liasü,
parnok tajungshibatem,
parnoki timtem ajangshibatem
aser parnok dak meimchir
metokmeperi aliba indang shia
lir," ta metetdaktsü.

Iba kaket nungsa 2004 küm
Congress-i aniba teloktepi
election nung takok anguba
sülen Sonia Gandhi-i la Ato
kilonser akümtsü memelungba
indang zülua lir.

Hyderabad, November 08
(Agencies): Amongnü Telangana
Chief Minister, A Revanth
Reddy-i, 2034 küm tashi nungbo
tetsür crore 1 millionaire
kümdaktsütsü, ta nangzük.

Pa asoba anogomong nung
Women Self-Help Groups
(SHGs) nungi züngsemtem den
jembidang Reddy-i,
rongsenkettzüng tsütsü
tetsürtem nem tashi agütsütsü
atema par sorkari tetsürtem nem
business aser entrepreneurship
sectors nung maongka agütsür,
ta ashi.

"Tetsür crore ka
azükarudaktsütsüji kü nükjidong
lir. Ni Chief Minister inyakba
mapang nung ni iba nükjidong
tongtetra kü taküm nung
tebilemba ataloktsü," ta pai ashi.

Congress lenirisa BRS
working president KT Rama Rao
aija, Rao-i teno tetsür ka kidang
nungi aridok, anungji pa ama kati
tetsürtem nem tashi agütsütsü
atema inyaktettsü asü, ta ashi.

Diwali benjung anogo süaka
pa den tasoba anogomong salem
lemsateptsü atema pa ajuruba
atema pai tetsürtem dang pelaba
lemsatep.

Pai tetsürtem dang, "Nenok ya
ozü kibong aser kü medemertem.
Tetsürtem temoatsü ajanga tanü
ni iba jenjang (Chief Minister) ya
tongtet. Ni meshiba dang nungi
tali nenoki kü nem agütsüogo. Ni
kü taküm nung tetsür crore ka
millionaire kümdaktsüner," ta
ashi.

Chief Minister-i, tang
Telangana nung tetsür lakh 70
jungnüa Self-Help Groups nung
züngsema lir aser 2034 küm

tashi nungbo SHGs nung tetsür
züngsem crore ka akümtsü
nükjidong nung sorkari inyaker,
ta metetdaktsü.

Reddy-i, sorkar school
informs arrtsü, sorkar office tem
nung Indiramma Canteens
lapoktsü, petrol pumps nung
inyaktsü aser solar power
generation nung shilem agitsü
atema sorkari tetsürtem ajungshir,
ta metetdaktsü.

Paisa, tesüiba ita 34 tsüngda
sorkari tetsürtem nem bank-
linked loans sen crore 79,000
agütsüogo, ta metetdaktsü.

Pai SHG züngsemtem dang
akhidang nungi inyaka aruba
mapatem toktsür entrepreneurs
aser industrialists akümtsü
ayongzük.

Revanth Reddy-i, Amongnü
pension tasen lakh 4.5 sanction
süogo aser iba nungjagi pension
lakh 3.5 bo kijalir tetsürtem aser
amitsürtem nem lemzüktsü, ta
metetdaktsü.

Indiramma housing scheme,
electricity unit 200 angati
agütsüba aser tetsürtem bus nung
angati senzüdaktsüba
mapatongtem ya tetsürtem aser
parnok kibongtem taküm jenjang
ajungkettsütsü atema lir, ta pai
metetdaktsü.

Tetsür lakh 37 bo anogo shia
Telangana State Road Transport
Corporation (RTC) bus nung
angati senzür, aser iba scheme
atema sorkar senpong nungi sen
indoker, ta pai ashi.

"Tetsürtem tashiji kü tashi lir.
Tetsürtem temoatsü ajanga
parnok atema inyaktsü asoshi kü
nem tashi agütsür," ta paisa
shisem.

T hi r u v a na n t h a p ur a m,
November 08 (Agencies):
Amongnü Keralam Health
Minister K Muraleedharan-i,
kobi melii state nung aliba
medical college ajak nung
spinal muscular  atrophy
(SMA) indang mozü
'Risdiplam' angati agütsütsü, ta
metetdaktsü.

Muraleedharan-i, tang iba
mozü ya Thiruvananthapuram
nung aliba SMA clinics aser
Kozhikode medical college
hospitals nung dang angati
angur, ta metetdaktsü.

State nung aliba medical
college ajak nung iba mozü
angati agütsütsü atema Health
Department Additional Chief
Secretary nem mapa
nungloktsüogo, ta pai ashi.

Shirangertem aika iba
mozü bushia meta talangi aoba
ajanga timtem kanga ajangshir,
ibayongji parnok t imtem
pungbatsütsü atema sorkari
iba telemtetba agi.

Tang iba mozü ya arrshi
küm 12 tashi purtem nem
angati agütsür, ajisüaka arrshi
küm telatet kecha makai ajak

nem iba mozü angati agütsütsü
atema inyaker, ta pai ashi.

Sorkar i decentralised
healthcare system tenzüktsü
aser ibaji SMA treatment nungi
tenzüktsü, aser tarutsü nungbo
tashidak balala agi shiranger
aser  chronic tashidak agi
shiranger tanurtem yaritsü, ta
paisa metetdaktsü.

Spinal muscular atrophy
(SMA) ya kanga buluabo
meputetba tashidak ka lir; tashi
luladaktsüba aser  temang
kongradaktsüba tashidak ya
tsürabur nungi arur.

Kerala nung medical college ajak nung SMA mozü angati agütsütsü

November 10 nü Congress lenir Sonia
Gandhi taküm otsü kaket sayatsü

2034 tashi nungbo tetsür cr. 1 millionaire
kümdaktsütsü: Revanth Reddy

ABAM 2026 dangi Agenda abener
K. Lima Longkümer, Chümoukedima

(Yashi adok nungi...)
i. Ijip chuba anema met ayim (Egypt offended their master) Lipok

40:1
ii. Nai lendang alidang ne(nü) met buba den jungtepang, aji oda

mesura, met-buba jagi na o bendanger ket nung bendanga
agütsütsü. Mathi 5:25.

iii. Kechiaser na met buba den obendanger dangi aodang. Luk 12:58.
iv. Kohima Ao Baptist Arogo (Anogoshia Chiyungtsü. 2025. 27-11-

2025 (Thursday) Onük:- "Tsüngrem mechi tenzükba" Mechi ya
olung tajung macü. Tsüngrem temenen yong asenok meimchir
timtemer acü? Meimchir menen jendi mechi Yisu rishikangshia
kangki nung tepset. (menen mechi), Tai mechi temerenshi ajangzük)

v. Osangtajung ken No. 158 (Yisui Len Anir) tanabuba tekong nung
(mesüshia tenem lungren-i tuang). Ya kechi mesüshia lungren-i
atutsüba? Kum 5 jakdang asen lennir S. Medem Kichu Kohima
dang nai ya ratetta zülur adokjang ta ni pa dang mepishi, pai iba
onük taiji Tir Yimyim nung asenok nüm züngdaktsüogo.

vi. Temeshi Lai nung Tejen Lai (Old Testament) züngya 25 buba nung
AIATAI (Lamentations) ya tai zülugo. Aia = Lenmang aia ao (Tailen-
i ao) Aya (Ayatai) = Tsürapor Sangru zülurtemi yamaisa zülua ngugo.
Aya! Ni mekakah (Tejashi, Tako aser tuokrong tensa asenoki Aya!
Ayatai ta jempir, anungji AIATAI ta macü AYATAI ta züludi. Taoba
ita ana jakdang asen lennir. Meren Paul tzüwar, Kohima den mobile
ajanga jempidang iba AIATAI tazüluba ya tai ta ni pa den jempi,
pai ni ashiba angatetta shisadanga study-ser züluba asenok Tir
Yimyim nung anügo asem nü züngugo. Pai kanga apunsa ratetta
zülugo, pa dang kanga pelar.

4. (i) Temeshi Lai (Holy Bible) Revised Committee nung nenok
Theologian/ Laisher temeja den tenüng agi Layman kanga lanur
(under age) ka shimma lir. Nenok Laishirtemi Revised aepen
inyakakah aipelen zünger mezüngma meyi junga lir, anungji
nenok tang Theologian nübo queka shimma lir paikaji Laymen
nungia kasaji shimmang. Kechiba süra nenoki Ao oushi memetet.
Temetetba maliaka saka tiaksanga ashir, nia committee nung
member mesüaka tiyarir ama shimmang. Nenok Laishir tain-i
Revised acüba nung tai ni aeka ngutetta lir. Teyarir rongnung
shimba shite mungura tebang aser mobile ajangabo makizüktsü.
Revised committee tejenpur-i inyakba tai aeka lir-nung ano lanur-
ibo kechi tai palaka ngutettsü.
(ii) Laishiba nung KIN mejitep ta tejenbo nung lir. Tang tasenba
nung KEYIN mejitep ta zülua lir.

# KIN aser KEYIN anaprongji zülumen tai kechiyong tetezü
memetetba ajanga zülumen nunga tai zülusar. KAIN mechitep ta
züluang. Tetezü-ji angatetnüra Mobile No: 7085513927 nung
jempiang. KIN aser KEYIN jagi kecha tetezü madoker.
(iii) Temeshi Lai taoba adok shia Edition aser küm zülua mali, tang
adoktsüba nungbo inokang.
(iv) ABAM President Layman mengi shimmang ta küm pungu
tsüngta ti (8) ben zülugo ta taoa odila Nüklu-i züluba tanga
zülusemmogo, ano taoa L. Kika Pongen-ia zülugo anungji 8+2=10.
Apijemtsü shin 29:1 Aiben arütsü nung shibai tekong merangdir,
pa aoksa samatsü. Tsüngrem tenzüker dang aiben mepishiaka
mangarji nenok dak atangji aoksa langka agi meteptsü. Ao kin ya
Lapi aser anemsü nisung dang shingaia nüngsen makinür, iba
jagi tamajung inyaknür aser memetetter ngaja kümdaktsür. Tanü
asenok jogo kechisarina nung MITKAR nüngdakker. SUMI (Sema)
nungerbo Holy Bible translation tai aliba ngutetta complaint sabang
nungi ola adokogo, itemji Laymen temejai ola adokba lir. Tanü
item Agenda ka danga makizükra jogo ola tesashiba adoktsü.
Tsüngrem-i daküm toktsüra taruba küm 2027 nung Temeshi Lai
nung aibelena züluba aser toklang tenzükertemi memetet-ser
inyaksabatem jangja adoktsütsü. Tang aibelen kar tuyuba nungji
lesson akia ataang. Iba shiti azüngertemi süoki yia züngdaktsüner.
Tsüngremi iba shiti azünger ajak moajang. Salem.

Nübortem ola angatsüla

Yimten tsütsü asütsüa akok mesüra arogo tsütsü
asütsüa akok, lenirtemi nübortem ola
angadangtsübaji kanga tongtibang, kechiyong

yimten aser arogo mungdangji nübortemi nübortem
longjemer alima aser Tsüngrem yimli asoshi inyaktsü
tentetba telok lir, anungji yimten aser arogo mungdang
nung lenirtemi parnoki kechi bilemer ta masü saka
nübortemi kechi bilemer aser komaka parnokji repranger
ta bilema angadangtsü aser angatettsü merangtsübaji
kanga tongtibang lir. Aji oda, yimten tsütsüa aiben tesem
balala nung nübortemi yimten yimsüsürtem mapa nung
temulung machiba indang jembir aser yimten
telemtetbatem aitsüba angashir, ajisüaka aiben
yimsüsürtemi item ama nübortem olaji zübazüba agir
aser tamakitsü olulu jembir amai bilemer, ajisüaka
kodang yimsüsür lenirtemi nübortem mulung machiba o
aser timtemji mangashi aser mangu kümdir, oda-oda
nübortem olaji tuluba tuluba küma lokti adenshir tashiyim
amshia longkak aitba agi yimsüsürtema pei kidanga
melitettsüsa akümba tensa tia aiben atalokba asenoki
nguogo. Kasaji, arogo aser mungdang nunga nübortemi
nemnemba aser mulung machiba o adok dang kodang
mangashi aser mangu amai toktsüdir, iba jagi nübortem
tali jashitsü aser nübortem jashibaji Tsüngrem jashir
asütsü, kechiyong  tashitemeteter Alcuin-i  par mapang
Rome chuba Charlemagne dang nübortem ola angatsü
nüngdakba indang metetdaktsü dang ashiba ama,
nübortem olaji Tsüngrem ola lir. Aji oda, akhi tejen putu
mapanga, Gideon-i yimdong nung par nübortemi dang
masü saka tangartemia kechi jembir aji miima angadanga
jajaba otsü ka Obendanger 7:13 nung angutsü. Iba ola
angashia angatetba jagiang pai tongpang nung tsükchir
akok. Tanüa asenok yimten aser arogo lenirtemi
nübortemi kechi jembir ta angadanga jajatsübaji kanga
tongtibang kümogo. Ajisüaka, asenok ajak tia majung,
tanü asen lima nungbo nübortem ola masü saka
lenirtema ola-ang Tsüngrem ola ama bilemer aser
nübortem bilemba angadanga aotsü melen taoa maor
aser nübortema marudaktsür. Iba jagi yimten aser arogo
nung tanemi temelenshi tajung bener arutsü melen
rongrong adokdaktsür aser takoksa tulu ajurur. Tanü asen
lima nunga nübortemi yimten yimsüsürtem dak temulung
machiba indang kanga jembir aser parnok anema
tamajung jembia jembia nübortem tsüngdang parnok
akhüma samar, ibaji parnok atema dang masü saka
alima asoshi lendong lir, anungji nübortem mulung
machiba aser taginüba olaji mezüngmeshi mesüi,
Tsüngrem ola ama bilema, angadangtsüla. Iba jagi
lendong tulu nokdangtettsü aser yimten yimsüsübaren
tajungba küma aotsü. Kasaji, tanü asen lima nung, talisa
asen Aotsür Aortem rongnung arogo aser mungdang
lenisübaren nung nübortem mepelaba aser mulung
masüba agi nübortem nemnemba ola agi joko tangbo
yimjak nung ola tulu adoka yimyim ayima jashiba ola
metetdaktsüba angashir. Aji arogo aser mungdang
lenirtemi zübazübaa magitsüla aser mangashi
makümtsüla. Iba olaji yirua aliba nisungi tango-tayang
marem ola tashi adoka ayimtenba ola amai lir. Adangji,
yimten nunga aser arogo mungdang nunga, shirnoki
anidir aniang, nübortem ajak mulungsüdakja anitsübo
tasak asütsü, saka nübortem timtem tepela tia
reprangdangtsü aser parnok ola-osünga angadanga akok
tashi parnok mulungsüdaktsütsüsa merangtsübajibo lenir
ka asoshi mapa tasak masütsüla. Aji oda, nübortemi
mulungba nung masü lenirtemi mulungba nung aoba
telokji talangka moi rongrong aser telemsa ajurutsü. Iba
amaji mataloktsü atema, nübortem olaji Tsüngrem ola ta
angateta lenirtemi temulung tenoka angadangtsüla aser
Tsüngremi mulungba nung aotsüla.



Tatitang
Kechiyong asen mekokmein nung aria bilemtsü
makokba asen temaba putir mali; saka asenok

ama pa ajak nung  atitang, aji saka temenen
mebenshi. (Ibri 4: 15)

 Khristantem kar asoshi temenen aser
tatitang na bendangtsü tasak. Atitangdangbaji
temenen menar ta bilemer. Saka Yisua ajak
nung atitang, aji saka temenen mebenshi.
Asenok iba lima nung ali tashi Yisu dangi
tatitang aruba ama arutsü. Saka pai temenen
mebenshiba ama asenia temenen
memenatsüla (I Kor. 10: 13).

Asen meimchir taküm alitsü asoshi
nüngdakba nungji tatitang amendaka lir. Asen
nüngdak ngutettsü asoshi alima, shi azü
tejangraba aser temenen dak rangloktsü akok,
mesüra Khrista asoshi asen nüngdakbatem
ajak peridaktsütsü pa dak rangloktsü akok(Fil.
4:19). Tsüngrem dak memetalok, pa dak
teyimla mekai pa nungi pilar alitsübaji tatitangi
jaokba.

Yisu alishi nung nüngdakbatem tebu
Tsüngrem dak memetaloki Pai tashi ain
amshia angutsü asoshi mojingi Pa atitang.
Anogo lirnü tashi mechiyongi yutsür yaseta
alidang lung agi am kümdakjang ta atitang,
mojingi Tsüngrem a amshia, tenIa ki kilem
nungi tsükang ta atitang, ano mojingi pa
külemra alima yimlitem sentsüprang ajakji
Yisu nem agütsütsü ta atitang. Saka Yisui item
ajungaji koktet, kechiaser pa nüngdakbatem
ajunga atema Tsüngrem dak metalok, aser
Tsüngrem nungi Yisu mepila. Asen nüngdak
tapu aika lir saka ajak asoshi alima, shi, azü,
temenen dak memetalokli. Item dak
metaloktsü aser amangtsü tatitang aruaka
temenen memenali. Ajak asoshi Tsüngrem dak
metalokba ajanga tatitangji kokdaktsüdi.

Kolkata nung Khristan 12,000 dak tema adenshia longkak ait

November 05, 2026 nü Kolkata nung BCP-i ayongzükba sentong nung adener Khristantem
noksa nung angur.

Kolkata, November 08,
2026 (Agencies): November
05, 2026 nü Kolkata nung
Khristan 12,000 dak tema
adenshia sarasademba den
külemi Khristantem kümzüktsü
atema inyakang aser yimsü
temeden agüjang, ta takhangba
agütsü.

Iba sentong ya Bangiya
Christiya Pariseba (Bengal
Christian Council)-i ayongzüka
liasü. BCP ya inter-
denominational Christian
organisation ka lir.  Sentong
ayongzükertemi, iba sentong
nung nisung 5,000 shi adentsü
imlaa liasü saka anasü dak tali
adenshia liasü, ta metetdaktsü.

BCP tentetsang aser
secretary, Herod Mullick-i, iba
sentong nung nisung 5,000
adentsü atema temelaba meshia
liasü saka nisung 12,000 dak tali
adenshi, ta metetdaktsü.

Mullick-i, West Bengal
tesem balala nungi dang masü
saka Odisha, Nagaland aser
Mizoram nungia Khristantem
aika arua iba sentong nung aden,
ta metetdaktsü.

Nisung aika adenshibaji
ajanga India nung Khristamtem
amakba atema Khristantemi
tebilemtsü akaba temaitsü
sayur, ta pai ashi.

Mullick-i, Bengal nung
Khristantemi ajangshiba tensa
ya tebilemtsü tuluka kümogo,
kechiyong tesüiba ita ishika
tsüngda Khristantem anema
inyakba tatalokba aika lir, ta
ashi.

BCP-i ashiba agi, taküm
May ita nung West Bengal nung
BJP sorkar aruba sülen state
nung Khristantem anema
inyakba tatalokba 48 lir, ajisüaka
tang tashi nung police-i First
Information Reports (FIR) 16
dang benoka lir.

Tangartem Khristan yimsü
dangi meyipdaktsütsü atema
Khristantemi sarasadem
sentongtem ayongzüker, ta
Khristantem nem tai
tongloktsübaji tai, ta sentong
ayongzükertemisa metetdaktsü.

BCP-i state sorkar dang,
ozüng alema yimsü
meyipdaktsüba ken otem lira
itemji jungjjunga
bushisüngdangtsüla, saka
sademsadema tekülem agitsü
atema Khristantem nem
temelaba agütsütsüla, ta

takhangba agütsü.
Pastor Jose Bernard-i,

Kolkata nung ayongzükba
sentong nung nisung aika
adenshibaji ajanga Khristantemi
tebilemtsü akaba temaitsü
sayur, ta ashi.

Paisa state sorkar dang item
tebilemtsü onük ya süoki ia
agitsüla, ta metetdaktsü.

Pastor Bernard-i, West
Bengal nung Khristantemi tanga
yimsü amangertem den külemi
tesünep nung liner, ta
metetdaktsü.

Bengal nung East
Bardhaman, South 24 Parganas,
Howrah, Nadia aser West
Midnapore district tem nung
Khristantem anema inyakba
tatalokba aika lir. Talisa house
churches amaker aser
sarasadem sentong agiba
mapang nung tai tonglokja
Khristantem amaker, ta
Khristan lenirtemi metetdaktsü.

Iba ya Khristantem

tsübudaktsütsü atema inyaker,
ta parnoki ashi.

Kasa sentong nung shilem
agirtemi Khristan kibongtemi
timtem balala ajangshiba
lemsatepa liasü.

West Midnapore district
kübok Balichak nung alir
Khristan Panchugopal Mandal-
ia, September 30 nü tetsü asüpila
sentong agiba mapang ka nung
telok kati par ki amak, ta ashi.

November 2 nüa Kolkata
nung People's tribunal ka
ayongzüka Khristantemi
parnoki ajangshiba timtem
balala lemsatepa liasü.

November 4 nü Mullick-i
RSS lenir Jishnu Basu-a ajurua
Khristantem anema inyakba
tebilemtsü lemsatepa liasü.

Tesülen Mullick-i, Jishnu
Basu-i Khristantemi ajangshiba
tebilemtsü onükji West Bengal
Chief Minister Suvendu
Adhikari den lemsateptsü ta
nangzükogo, ta metetdaktsü.

November 08, 2026: Swedish
Evangelical Alliance (SEA)-i
tawa parnok küm 25
ajungbamong among aser
lenirtemi SEA-i maneni Khrista
kulisüba mapa inyaktsü, ta
metetdaktsü.

Osangbener den jembidang
Swedish Evangelical Alliance
nung general secretary, Olof
Edsinger-i, "Onoki Khristan
media aser secular media nung
Khristan tamang atema jembir,
aser hopta shia ocet tasen
kakabosa adoker," ta
metetdaktsü.

"Ibaji ajanga onoki grass
roots nung tongtibang shilem
agir," ta pai ashi.

Swedish Evangelical
Alliance (Svenska Evangeliska
Alliansen)-i loktiliba nung ola
adoktsü aser Arogo balala nungi
Khristantem tsüngda
tesendaktep yanglutsü atema
inyaker, iba denji külemi science
aser yimsü, atsüapong, aser
Khristan aser Islam yimsü
tsüngda tesendaktep onüktem
nung resources lemsateper.

Edsinger-i, Nordic
evangelical alliances ama

Swedish alliance-ia World
Evangelical Alliance, European
Evangelical Alliance aser
Lausanne Movement
tesendaktep yur inyaker, ta ashi.

SEA ya 2001 küm October
26 nü tenteta liasü. Stockholm
nung aliba Filadelfia Church
nung evangelical Khristantem
ajurua senden aliba mapang
nung SEA tasenba ya tenteta
liasü.

SEA mezüngbuba board
nung züngsemtemji Anders
Blåberg, Olof Djurfeldt, Carl-
Olof Hultby, Stefan Gustavsson
aser Hans Weichbrodt nunger
lir.

Mezüngbuba Swedish
Evangelical Alliance 1853 küm
tenteta liasü, ajisüaka
denomination balala tsüngda
tangatetba balala aliba ajanga
melongjemteti liasü, ta Edsinger-
i ashi.

Tang SEA tasenba ya
Swedish Lausanne Committee
nungi tenteta liasü, kechiyong
1990s tatembanglenbo parnok
tashi meiti aküm, ta pai ashi.

Mezüng chairman aser
general secretary ji, apologist
Stefan Gustavsson liasü.

"Mezüng nungi ajangshiba
tongtibang tebilemtsü anaji-
anüolen aliba Khristan yimsü

secularize asüba aser Tsüngrem
dak mamangertemi aitsüba
liasü," ta Edsinger-i ashi.

"2000s tatembanglen
nungibo onoki Swedish kiyimba
nung atsüapong mebendangba
ozüng anema onoki nokdak,
ajisüaka tia maka onoki iba
tongbang makok. Kobi melii iba
onük ya Arogo onük ka
kümdaktsü," ta pai metetdaktsü.

Tesüiba küm ishika jakdang
SEA-i international missions
tenzükogo aser mission alliance
ka tenzüka tangbo organization
20 densema lir.

"Onoki Sweden nung aliba
international Arogotem den-a
tesendaktep yanglutsü atema
maparen tenzükogo," ta pai
metetdaktsü.

"Onoki maneni evangelical
Khristantem aser Lausanne
Covenant na tsüngda
tesendaktep tajungba akümtsü
atema inyaktsü," ta pai ashi.

Yisu Khrista ministry
tenzükba sülen küm 2,000
ajungba mong 2030 küm
amongtsü aser Yisu shia aruba
sülen küm 2,000 ajungbamong
2033 küm amongtsü, aser iba
mapang tashi nungbjibo SEA-i
nüjkjidong tulu atemzüker item
nükjdong atongtsü tebilemba lir,
ta pai ashi.

Swedish Evangelical Alliance (SEA) küm 25 ajungbamong among

October 26, 2026 nü Stockholm nung aliba Filadelfia Church
nung Swedish Evangelical Alliance (SEA) transitional board
nung züngsemtemi Alliance küm 25 ajungbamong tenzüka
ribbon mejepdang tangokba noksa nung angur. Abelen
nungi- Mats Tunehag, Olof Djurfeldt, Per-Olof Hermansson,
Märtha Johansson aser Stefan Gustavsson nunger angur.



TIR YIMYIM, DIMAPUR AMUNGNÜ (SUNDAY)     YIMPOKSÜI  (NOVEMBER)  09,  2026

99

AO OSHI ANGAZÜKDAK:
TANÜ ANGAZÜKTSÜBA OJANG

NAI-A YA METETTER MA

Itanagar, November 8, 2026
(Agencies): Arunachal
Pradesh sorkari 11,000-MW
Siang Upper Multipurpose
Project (SUMP) anema
lungkak aiter nisung pezü
chiokogo.

Siang Indigenous Farmers
Forum (SIFF) den tekong
merangtepba anentsü aser
olemtep tenzüktsü atema
sorkari par pezü chiok.

Par pezü ya Adum Tayeng,
Omak Peron, Okut Paloh aser

Oson Peron nunger lir aser
parnok ya October 9, 2026 nü
Arunachal Pradesh Unlawful
Activities (Prevention) Act
(APUAPA), 2014 kübok apu.

Tensa süngjemtsü aser SIFF
den olemtep tasen tenzükshitsü
mechi nung state sorkari par
pezü tepuokdak nungi chioktsü
lemtetogo.

Lisopur teloktem aser iba
temeket nung alirtemi
tzünokdang anema lungkak aita
rongshiba mapang ka state

sorkari par pezü chiokogo.
Tesüiba nung SIFF-i state
sorkar den olemteptsü atema
activists ajak tatemzükba kecha
melii chioktsü aser mapatong
inyaktsüba tesem nungi armed
forces agientsü takhangba
agütsüogo.

State sorkarisa mapa nungi
anenja aliba Gaon Burahs aser
Gaon Buris (traditional village
heads) tanaben mapa
inyakdaktsütsü asoshi
jembidar.

Agartala, November 8, 2026
(Agencies): Central Electricity
Authority (CEA)-i Tripura State
Electricity Corporation Limited
(TSECL) nem 'Award of
Excellence 2026' agütsüogo.

Taküm iba sempet atema
Tripura, Assam aser Sikkim
shimteta liasü aser Tripura nem
takok agütsüogo.

CEA-i New Delhi nung
national workshop ayonga
amungdang iba sempet agütsü.
TSECL tenüng nung Director
(Technical) Dr Subir Sen, AGM

(DP & C) Shishir Debbarma
aser DGM (DP & C) Jahar
Debbarma nungeri sempet
agizük.

Tripura kübok rural areas
nung anogoshia ghonda 23 ser
minute 7 aser urban areas nung
ghonda 23 ser minute 45 tashi
average electricity supply aser
iba ya alima lendong balala
atalokdang maden ta state
sorkari ashi.

Taküm Durga Puja
benjungmung mapang
uninterrupted electricity supply

agütsüba atema CEA-i Tripura
nem tenüngsang agütsü.

Power Minister Ratan Lal
Nath-ia TSECL ketdangsürtem,
engineers aser employees nem
tenüngsang agütsüogo.

Power Department
Secretary Abhishek Singh aser
TSECL Managing Director
Biswajit Basu nati technological
systems akangshiba, service
quality tajungba kümdaktsüba
aser data-driven monitoring
inyakba atema state sorkarisa
pelaba metetdaktsüogo.

Imphal, November 8, 2026
(Agencies): Manipur kübok
Churachandpur district nung
ozüng alema acre 45 shi ka nung
poppy tema aliba samatsüogo.

Churachandpur District
Police aser security agencies
külemi Thangjing Hill Range

nung mita aodang iba alu
raksatsü.

Iba mapang Executive
Magistrate ka lia 1st Indian
Reserve Battalion (IRB), 58
Battalion Central Reserve
Police Force (CRPF),
Narcotics and Affairs of Border

(NAB) aser Forest Department
külem telok kati poppy alu
raksatsü.

Iba alu nung nisung shinga
maliasü ajisüaka iba alu ya
Lhangnom yimtsüng telongtet
nung asüba agi village chief
dangi summons yokogo.

Arunachal sorkari SUMP anema lungkak aiter 4 chiok

CEA-i Tripura nem 'Award of Excellence 2026' agütsü

Churachandpur nung acre 45 nung poppy alu raksatsüogo

Lancashire, England nung alir Ash Hegarty-i
Hungary nung Euro Aqua Lake nung carp ango
apuba ajanga alima otsü tasen ka yangluogo.

Ash Hegarty-i common carp seret 52 (114lb 10oz)
apu aser iba ya common carp tulutiba apuba lir.

Hungary nung aliba Euro Lake nung tesüiba nunga
ango tulutem kanga puogo.

Tejangko
(adj) junga mesorutetba chi, jang ka chi ka ta sorutetba ( half
cooked rice)
* Soruchiok mashiba agi chi tejangko sorutet.
Telatezü-maka
 (adj) teindangka meinyaktetba, mashi-mashi inyakba (haphazard)
* Benjong nung telatezü maka awazüba agi takoksa angur.

OLONG PAITEP   # 7703 TELANGZÜBA

OLONG  PAITEP # 7704

TIPLEN :
1. Taa, 3. Teküm, 6. Aibelen, 7. Aut,
9. Ajizük, 10. Ojala, 11. Semer,
13. Sen, 15. Kioktsü, 17. Itsük,
18. Kar.

LANGTSÜNGLEN :
1. Tai, 2. Asensor, 3. Tanü, 4. Kua,
5. Mitsüktsü, 6. Azübenshi,
8. Lah, 9. Jangkok, 12. Akok,
14. Nashi, 16. Sür.

TIPLEN

1. O jembitsü tashi - 8

5. Süngjang tapu ka - 5

7. Tekanük nung enokba - 5

8. Teka amtep - 5

12. Tzük asendak - 5

14. Tsüngpang tema aliba - 5

15. Ken atenba yimya - 5

16. Asangur - 8

LANGTSÜNGLEN

1. Tepok telung nung shilem ka - 7

2. Tamajung aküm - 5

3. Chi den külemi achiba - 3

4. Meimchir alimai aruba - 3

6. Laishiba nung ayong ka - 4

9. Tarutsü nükla - 7

10. Tamendakdak/Nükjidong - 4

11. Tenük-telen mejungi aküm - 5

13. Terok nungi adokba - 3

14. Meimchir telemsa - 3

1 2 3

4

5 6 7

8 9

10

    11 12

        13

14 15

   16

Israel tir-i sorkar kumtettsü Gadi Eisenkot shimogoCADASTRAL LAND FOR SALE

NEAR ZION HOSPITAL

NO BROKER
 Prime Location : Just 3 minutes from Zion Hospital, Dimapur.

Ideal for immediate house construction/ no earth filling required.
(with Lal book).

 Available in various sizes to suit your requirements @480/sq ft.
(till November 2026)

 Suitable for residential, institutions or investment/resale
purpose.

 Interested buyers may contact us for more details and site visits
ph no.

Akum Jamir # 9436012590
  Aka Jamir # 9436004467

Away from pollution and easily accessible
(10 to 15 minutes ride) to:

Asian highway 1, ISBTT, Supermarket, Railway station,
Main town, Airport.

Tel Aviv, Yimpoksüi/Nov. 08
(Agencies): Honibarnü Israel
indang tir-i sorkar tasen ka
tentettsü asoshi Ato Kilonser
Benjamin Netanyahu den
toktepsang Gadi Eisenkot
shimogo.

Israel ato kilonser talangtiba
inyaksang Netanyahu ya
October 27 election nung par
religious-nationalist coalition-i
menden timba monguteti liaka
maneni kasa menden nung
amentsü asoshi lenmang bushir
aser parliament nunga bloc
tulutiba lir.

Taoba mapang mitkar
tanishir inyaksang Eisenkot yagi
Arab party tem den adentsü
memulunger, aser item telok
yagi yari nungbo parliament
nung pai aniba coalition menden
timba akumtsü. Ajisüaka Arab
lenirtemi Netanyahu policy tem
ya 'racist' ama ajir, aser sorkar
ka kumtettsü merangtsü asoshi
Eisenkot shima liasü.

"Tir Herzog-i Tir aliba kidangi
Gadi Eisenkot jaokogo, kong pa
nem sorkar tentettsü asünung
mapa nungloktsütsü," ta Tir

Isaac Herzog indang odongtar-
i ashi.

"National emergency sorkar
ka kumtettsü tangya mapang lir.
Aji atema ni inyaktettsü mapa
ajak inyaktsü," ta Eisenkot-ia
social media X nung zülu.

Eisenkot shimtetba sülen
hopta ishika jembishinü akatsü
imlar. Sorkar ka kumtettsü
asoshi pa ket nung anogo 28 lir,
aser ano anogo 14
atsülangtettsü.

Tongtipang onüktem nung
Arab party votes amshia pai
minority government ka
tentettsü merangtsü, tesüiba
mapang pa aser par allies temi
mejembiba ultra-Orthodox party
tem den sorkar ka kumtettsü
merangtsü mesüra Netanyahu
den unity government ka
tentettsü merangtsü.

Ajisüaka item lenmang asem
nungya takok mongutettsü ama
aikati ashir. Eisenkot-i sorkar
kumtettsü merangba nung takok
mongutetra, ano candidate kati
sorkar ka kumtettsü merangtsü,
aser yangjia takok mongura
parliament-i ano ka shimtsü.

Itemji anogo 100 shi tsüngta
nung inyaktsüla. Aser sorkar
kumtettsü merangba nung
candidate katia takok
mongutetra ano election ka
agitsü.

Menden 120 aliba Knesset
nung party kati menden timtiba
nung talok anguba ya Likud (27)
lir, ajisüaka Netanyahu'er
religious-nationalist coalition-i
menden 53 dang ajangtet aser
majority atema menden 61
nüngdaker.

Eisenkot'er Yashar party yagi
menden 21 nung takok angu
aser par coalition-i menden 48
angu, kong centre-left nungi
right-wing Yihuda nungeri aniba
party tem dena lir. Israel nung
Arab kin tila indang party anati
menden 19 nung takok angu.

Arishi küm 66 tain Eisenkot
tebu ya Moroccan immigrants
lir, aser Israel indang Mizrahi
kin, Yihuda nungertem nungi
linük nung ato kilonser
mezüngbuba asütsü aser par
tera ya Middle East aser North
Africa tashi oa lir.

Eisenkot ya yimten-
yimsüsüba nung 2022 küm ang
tetsüng ajemok. Hamas-i
October 7, 2023 nü Israel
amakba sülen pa ya Netanyahu
indang wartime cabinet nung
mapang tatsüka tenzük aser
opposition dangi meyip.

Opposition menden nungi pai
Gaza nung military campaign
ketdangsüba densema
Netanyahu lenisüba artsü aser
pa den külemi sorkar
metenzüktsü ta nangzüka liasü.

Bogotá, Yimpoksüi/
November 8 (Agencies):
Northern Colombia nung drone
agi military base ka amakba
sülen sepai asem tepset aser
sepai 16 yirutsüogo, ta linük
armed forces-i metetdaktsü.

Colombian military-i
Honoibarnü sangdong ka ajanga
ashiba agi, drone yagi Santa
Rosa del Sur jila nung base
amak. Iba tesem ya shirnoki
amak iba indang ketdangsürtem
osang magütsü. Tawa linük
kübok yimdakyimtsüngtem nung
security force tem makar aruba
nung iba ya tesüsabuba asütsü.

Iba tesem nung ya hon
adoker aser Gulf Clan, National
Liberation Army (ELN) aser
taoba mapang Revolutionary
Armed Forces of Colombia
(FARC) züngsemtemi aniba
telok tilalatem mapang talangka
raratepa arudar.

Social media nung
lemsatepba video balala ajanga
base nungi mokozü adokba aser
sepaitem tejenokda bushia
jenshiba sayuogo.

"Shirnoki iba tesem makaogo
parnok tatsükokdak malitsü," ta
tir Abelardo de la Espriella-i X
nung zülutsü. "Sepaitem kwiben
makdir paibenji Colombia
kümzüka ayutsü atema onok

temulungtetba tali akümer."
August ita de la Espriella tir

akümba sülen yimdak
yimtsüngtem aika nung
azütokshi lendong taliba küma
odar.

Tir-i, sorkar anemba
teloktem den yimjung atema
sensaksema aliba thitsü aser
parnok taliba amak tenzükogo.
Sorkari anüng ajanga item
teloktem taliba amak tenzükba
den pipeline amala tongtibang
facility tem kümzüka ayutsü
atema yimtitemi sepaitem talila
yokogo.

De la Espriella-i aniba
sorkari ashiba agi, item teloktem
yagi taoba sorkari benokba
ceasefire ya züba züba agia
yimdak yimtsüngtem azüoktsü
meranger, kong local
shishilembartem dang saru tali
meshiba aser temesepba mozü
ayokba ajanga sen aazükba
densema lir.

Sorkari item jenjangtem
agiba anema linük sepaitem
taliba amak tenzükogo.

Taoba hopta Tolima province
nung military base ka dak gas
canisters agi yangluba missile
tem khalokja liasü. Iba tesem
nung ita ana tain kinü tanur ka
densema civilian pezü tepseta
liasü.

Tokyo,  Yimpoksüi/
November 8 (TYO):
Menoknok tesashi ka agi
central Japan anokshitsüba
sülen nisung 20 dak tema
yiruogo. Menoknok ajanga
store tem indang kichiba
raksatsüba den nüburtem
jenshidakja liasü,  ta local
media aser ketdangsürtemi
metetdaktsü.

Deobarnü 1:04am nung 5.7
magnitude menoknok ka agi
Shizuoka Prefecture anüolen
anokshija  liasü,  ta  Japan
Meteorological Agency-i
metetdaktsü.

Aichi aser  Shizuoka
prefecture nung nisung 20 dak
tema yiruogo, ta Kyodo news
agency-i metetdaktsü.

Aichi Prefecture anasa

tesem tulu ka dak kongshiogo,
kong Hamamatsu yimti
densema lir. Yamanashi kong
Mount Fuji lir iba prefecture
aser Gifu nata menoknok agi
kongshia liasü.

Ajisüaka tsunami arutsüba
indang tekümdangtsü kecha
memetetdaktsü, ta Kyodo-isa
shisem.

Japan nung television
ajanga dokantem kichiba
ajasar aliba aser glass lendi
prokshir aliba sayuogo. Kaket
ayokba dokan ka nung
kakettem shelve tem nungi
tsüker aliba nguogo.

Yirur  alir tem ya karbo
jeshiba mapang stairs nungi
tsüka yirubatemj lir,  ta
Associated Press news
agency-i metetdaktsü.

Kasa mapang nung
meteorological agency-i,
nüburtem dang hopta tsüngda
ano menoknok tesashi anoktsü
akok ta  tekümdangtsü
metetdaktsüogo.

Agency ketdangsür
Ayataka Ebita-i ashiba agi,
Nankai Trough nung
temelenshi adokba putetogo.
Nankai Trough ya tzüyim
telung nung trench ka lir kong
tectonic plate tongtibang ana
ajuruteper. Scientists temi
ashiba agi iba tesem nung
menonok tesashi ka anoktsü
akok.

Menoknok anokba sülen
local tra in service kar
thitsüogo aser Shinkansen
bullet tra in tema speed
ajemshir senzüdakja liasü.

West Palm Beach,
Yimpoksüi/Nov. 08
(Agencies): US Tir Donald
Trump-i pa tembar aser UFC
tekolakba Dana White nem
White House press secretary
mapa inyaktsü maongka agütsü,
ta Honibarnü ashi. White-ia
Hombarnü Trump den White
House nung ajuruteptsü sentong
lir ta Honibarnü ashi.

Trump ya Florida nung pa
indang golf club nung lia social
media nung Republican tir
indang chief spokesperson
akumtsü maongka Dana White
nem agütsüogo, ta shia liasü.

White ya Honibarnü London
nung boxing sentong ka asoshi
oa liasü aser osangbener senden
ka nung Trump-i social media
nung lemsatepba indang
asüngdang dang, pa Hombarnü
Washington-i oa Trump den
ajuruteptsü sentong lir ta langzü.

Osangbener senden
malidang UFC tekolakbai
Instagram post ka nung Trump
tena White House osangbener
den jembiba takdang nung
külemi nokdaka aliba indang
noksa ka lemsatepa aser "On to
the next chapter" ta zülua liasü.

Trump-i pa indang post nung
White dang pa den yariteper
ama UFC fighers kar anir
arutsü mepishia "Lunatic Left
nungi asenok kumzüka ayutsü
aitem item nisungtem
nüngdaker. Dana ya Press
Secretary asütsü. Dana,
imlibilema iba mapa agiang!" ta
zülua liasü.

White-i United States tir
indang otongtar akumtsüba
indang süoki ia bilemba tejangja
mashi saka osangbener senden

ka nung Saudi Arabia nunger
teyari nung lapoka aliba Zuffa
Boxing organization ulushitsü
mangdang ang lemsatepa liasü.

Mongulbarnü midterm
elections nung par party takoksa
tulu ajurur White House nung
temelenshi bener aruba mapang
Trump-i iba onük ya lemsatepa
liasü. Republicans temi küm
aika amokbanger aliba
tesemtem nung densema
Democratic candidates temi
takok anguba ajanga Congress
indang chambers anaprong
nung GOP züngsem tajemba
akum.

Hokulbarnü Trump-i pa
indang adviser Susie Wiles
melen Stephen Miller ya chief
of staff ama inyaktsü
sangdonga liasü.

Trump indang press
secretary ya Katie Zacharia
liasü, saka la osangbener
jakdang sadema mejembiteti
anogo pongu lir mapa yutsü.

Iba mapa ya Karoline
Leavitt-i August ita tatem len
yutsüba sülen tazüngla liasü.

Trump ya White den tembar
tajung lir aser January 2025 küm
White House-i tanaben
shilangba sülen tena külemi
UFC sentong aika nung pai
denogo.

Drone agi Colombia army
base ka maka sepai asem tepset

Japan nung menoknok ka anoka nisung 20 dak tema yiru

White House press secretary atema Dana White-i Trump ajurutsü

"Chichiba tembaribo mashioktsür
saka kümzüker."

B I L E M D A N G A N G

Yimyu Football League Season 1 tenzükogo Monfils captain ser France team Davis Cup asayatsü

Chümoukedima, Yimpoksüi/
November 8 (TYO):
Nagaland Para Games 2026
shibangba sentong November 8
nü Sovima Stadium,
Chümoukedima nung agiogo.

Iba asayamung nung para-
athletes tem indoor aser outdoor
asaya balala nung toktepba
parnok sempet, temulungtetba
aser asayar ka tanüla tajung
sayuogo, aser iba ajanga
saisabong nung shinga
mezüngtoktsü koda tongtibang
aji sayuogo.

Para Games nung item
asayatem asaya liasü:

Outdoor Events
* Blind Shot Put

Mokokchung, Yimpoksüi/
November 8 (TYO): 1buba
Yimyu Football League
Honibarnü D.I.E.T. Ground,
Yimyu Ward nung tenzükogo.
Iba asayamung ya "Honour
Heritage, Ignite Talent" omen
nung ajemdaker asayadar.

Asayamung ya Yimyu Youth
Association (YYA)-i ayongzük
aser Philio FC, Metis FC,
Aristos FC, Etos FC, Protos FC
aser Virtus FC ta team trok-i
shilem agidar.

Asayamung lapokba
sentong nung tajungshi o
jembiba mapang N. Chuba
Phom, District Planning Officer,
Mokokchung-i ashiba agi,
lanurtem nem sabang tajung ka
agütsütsü atema iba league ya
tenzükogo. Pai asayartem dang,
parnok yimyayimpong,
temulungtetba aser  positive
attitude renloka odaktsütsü
atema iba maongka ya agitsü
ajungshi.

Paisa, bendanga agüja
meranga dang inyakra

saisabong ajanga lanurtem
rongsetzüng nung tangar dak
memetaloki alitsü atema teyari
agütsütsü ta ashi. Phom-i,
asayamung nung shilem agirtem
dang teammate aser opponent
tem dang nungi angazüktsü
ajungshiba den league
nükjidongji football asayartem
anitettsüba dang masü saka
tarutsü nung lenirtem anitettsü
atema lir, ta ashi.

Alakteta jaoker ama sentong
nung o jembiba mapang
Additional Deputy
Commissioner of Mokokchung
Atsungba Walling, NCS-i,
football ya ajaki jembiba oshi ka
aser alima ajunga nung
nüburtemi kanga meimer ta
ashi. Mokokchung district nung
sports infrastructure tapet
maliba atema sasaseta bilemba
lemsatepba den pai asayartem
dang ground majungba agi tezü
madangtsü ajungshia liasü.
Brazil nunger asayar pele aser
Nagaland nungi T. Ao amala
asayartem tatishitsü bener arua

jembiba mapang pai, tejangraba
aser temulungtetba ajanga
tetsükdaktsütem ajak kokteta
oteter ta ashi.

Paisa, küm tepeyong tanen
makai asayatsüsa league
ayongzükba atema tayongertem
nem tenüngsang agütsüba den,
iba ajanga asayartem maneni
asaya-a alitsü aser
asayamungtem atema renema
toktsütettsü ta ashi.

Team trok nung asayar 40
shi lir. Asayartem ya arishi küm
60 nungi 15 tsüngda lir, aser iba
ajanga iba league ya tanga
asayamung dang nungi balaka
kümdaktsür.

Asayamung lapokba
sentong nung Yimyu Ward
Council-i o tatsüka jembi aser
Pastor of Yimyu Baptist Church
Rev. Puryapang-i sarasadem
aser YYA Sports Secretary-i
ketdangsüa asayartem
tenangzüktepba agi.

1buba Yimyu Football
League ya 2027 küm August ita
tashi asayatsü.

* Volleyball (Deaf)
* 100 Metre Race
* High Jump (Deaf)

Indoor Events
* Arm Wrestling

(Blind and Deaf categories)
* 100 Metre Race

(Blind category)
* Badminton (Deaf)
* Carrom (Deaf)
* Chess (Deaf)

Asayamung shibangba
sentong nung Commissioner for
Persons with Disabilities,
Nagaland Tongpang Jamir tongti
tejaoker liasü.

Sentong ya Y. Moilang
Phom-i sarasademer tenzük
aser iba sülen Nagaland

Parasports Committee züngsem
Kezheleno Angami-i okila
jembia liasü.

One Moment in Time ta
nüngja agütsür Lusina Katiry-i
special presentation ka agütsü.
Sentong nungsa tongti tejaokeri
o jembi aser Nagaland State
Mineral Development
Corporation (NSMDC) aser
Co-Convenor, Paralympic
Nagaland Kaputo Shohe-i tepela
o jembia liasü.

Iba asayamung ya Nagaland
nung para-sports movement
akangshitsü aser shitemang agi
tangar memenepertem asoshi
maongka agütsütsü asoshi
kanga tongtibang liasü.

Yimpoksüi/November 8,
2026 (Agencies): Asayar ka
ama ita ka tejakdang tennis
asaya nungi anisüngzükba sülen
Gael Monfils captain ama
France Davis Cup team nung
denogo, ta French Tennis
Federation (FFT)-i Honibarnü
metetdaktsü.

Taoba mapang world
number six asayar Monfils ya
September ita US Open
tanabuba round nung tsükba
sülen taoba ita asaya nungi
anisüngzüka liasü. Küm 22
temaba jenjang nung asayaba
mapang pa Grand Slam ana
tashi nung semifinal tonga
asayaogo.

Ajisüaka France team
February ita Davis Cup
qualifying campaign tenzükba
mapang Monfils maneni court
tezülen angutsü. Pai Paul-Henri
Mathieu ket nungi captain mapa
melenzükogo. Mathieu lenisüba

nung France team taoba küm
quarter-finals tonga asaya liasü.

"France team captain
akümba atema ni kanga
nemadanga bilemer. Iba blue
jersey ya kü atema kanga
tongtibang lir," ta Monfils-i ashi.

Arishi küm 40 tain Monfils
ya France tenüng nungi Davis
Cup ti nung asayaogo aser kija
asaya 15 nungi 12 bo kokogo.
Asayayonga aruba rongnung
pai 2014 küm final nung
tajungtiba asayateta Roger
Federer straight set nung akok,
saka iba asaya nung France-i
Switzerland mekoki liasü.

2017 küm France-i Davis
Cup 10buba akokba mapang
Monfils team nung densema
maliasü, saka tang captain ama
takok angutsü pa tejangraba lir,
ta pai ashi.

"Title abentsüsa ni team-
based project ka yangluner," ta
pai shisem.

Yimpoksüi/November 8,
2026 (Agencies): India
nunger wrestler Taniya-i,
Dakar, Senegal nung tang asaya
aliba Youth Olympics 2026 nung
75 kg beach wrestling asaya
nung silver medal nguogo. India
nunger rongnungi lai
mezüngbuba iba asaya nung
medal ka nguogo.

Saly Beach West arena nung
final asayaba mapang India
nunger wrestler ya China
nunger asayar Min Zhao-i 2-1
agi koka liasü. Zhao ya 69-kg
class nung 2025 U17 global
wrestling champion lir. Semifinal
nung Taniya-i USA nunger
asayar  Matilda Hruby 3-1 agi
koka final tongteta liasü.

Taküm mezüngbuba Youth
Olympics nung beach wrestling
asayar. Iba asayamung nung
masaya tsüngda Taniya-i taküm
küm tetenzüklen U17 Asian
Championships nung silver angu
aser Baku, Azerbaijan nung
U17 World Wrestling
Championships 2026 women's
freestyle 69kg division nung
bronze medal ngur liasü.

Dakar 2026 Youth Olympics

nung India nunger asayartemi
medal tenet nguogo, kong silver
asem aser bronze medal pezü
densema lir. Khushbu
Rajakbhai Darjada-i tetsür 63
kg judo nung silver aser Tanvi
Patri-i badminton asaya nung
silver medal angu. Dhinidhi
Desinghu-i tetsür 100 m aser
200 m freestyle swimming
events nung bronze medal ana
angu aser Tirthank Pegu-i tebur
200 m butterfly nung bronze
medal angu.

Desinghu ya Youth Olympics
ka nung medal ana anguba
mezüngbuba asayar kümogo
aser kasa mapang nung Pegu-i
tebur swimming asaya nung
India asoshi mezüngbuba medal
ngutsüogo. Rajkumari
Lanchenbi Chanu-ia tetsür
changquan combined wushu
event nung bronze medal ka
ngua liasü.

India nunger asayartemi
Youth Olympics pezü nung
medal 30 ngur lir, kong gold
medal asem, silver 19 aser
bronze medal ti densema lir.

Desinghu-i Dakar Youth
Olympics 2026 nung Hokolbarnü
tetsür 200 m freestyle
swimming event nung bronze
medal anguba sülen la ya Youth
Olympics ka nung medal ana
anguba India nunger asayar
tanabuba aküm.

Lai  2:02.28 nung alizüng
tongteta la China tsür Chang
Mohan (1:59.59) aser Croatia
tsür Ana Bobanovi? (2:01.17) na
sülen tasembuba jenjang nung
tembanga liasü.

Nagaland Para Games 2026 takok nung tembangogo

Taniya- i Youth Olympics Beach
Wrestling nung silver medal angu

